
Transcription du poeme

TextePlustost ardra ceste machine ronde,
Plustost au ciel repaistront les chevreaux,
Plustost les chiens seront prins des levraux,
Plustost sans eau sera la mer profonde.[]
Plustost les cieux n’envoiteront le monde,
Plustost en I'air voleront les taureaux,
Plustost les loups deviendront pastoureaux,
Plustost le plomb nagera dessus ’onde.[]

Plustost le Nil la France arrousera,
Plustost le doux I’Europpe abismera,
Plustost la Sosne abreuvera le Parthe.[]

Plustost iront les eaux encontremont,
Plustost cherra d’Olympe le grand mont
Que vostre amour de mon cceur se departe.

